
`Tbilisis satransporto kompaniis~ #1 avtobazis proeqti

 dizelgasamarTi

 teqnologiuri nawili



# დასახელება furc. #
ფურც.
 რ-ბა

1 განმარტებითი ბარათი 10

2 გენგეgმა მ 1:1000 teq 1 1

3 გენგეgმა მ 1:500 teq 1a 1

4 უსაფთხოების არეალები გენგემაზე მ 500 teq 2 1

5 საწვავის მილსადენების პრინციპიალური სქემა teq 3 1

6 კვანძი I, კვანძი II teq 4 1

7 მილსადენები და მოწყობილობები გეგმაზე teq 5 1

8
dizelis sawvavis rezervuarebis damcavi kamera - gegma, kveTi 1-
1, kveti 2-2, kvanZi I

teq 6 1

9 dizelis sawvavis rezervuarebis damcavi kamera - gegma teq 7

10 dizelis sawvavis rezervuarebis damcavi kamera - kveTi 1-1 teq 8 1

11 dizelis sawvavis rezervuarebis damcavi kamera - kveTi 2-2 teq 9 1

12
dizelis sawvavis rezervuarebis damcavi kamera 
kvanZi I; Cd; s.d.; saventilacio milis samagri

teq 10 1

13
რეზერვუარის დამცავ კამერაში შემავალი (დიზელის საწვავის მიმღები) 
მილები სამონტაჟო სქემა 1

teq 11 1

14
რეზერვუარის დამცავ კამერაში შემავალი (დიზელის საწვავის მიმღები) 
მილები სამონტაჟო სქემა 2

teq 12 1

15 დიზელის საწვავის მილსადენების რ/ბ არხში გატარების სქემა teq 13 1

16 მსუნთქავი სარქველის მოწყობა teq 14 1

17 კიბისა და გარცმის მილის მოწყობა teq 15 1

18
დიზელის საწვავის  შემნახველ რეზერვუარების დამცავ კამერაში 
ჩასასვლელი ლუქი

teq 16 2

19 zeTis damWeri Wa teq 17 1

20 სპეციფიკაცია და სამუშაოთა მოცულობა teq 18 1

naxazebis CamonaTvali



 

ავტოგასამართი სადგურის მოწყობა 

 

          შპს „თბილისის სატრანსპორტო კომპანიის“ №1 ავტობაზის  საწვავგასამართი სადგურის  

საპროექტო-სახარჯთაღრიცხვო დოკუმენტაციის მომზადების  სამუშაოები შესრულებულია შპს 

ვექტორის მიერ , ზემოთ აღნიშნული  დამკვეთის მიერ ჩატარებული (NAT190001986) ტენდერის 

საფუძველზე მიღებული  ტექნიკური დავალების შესაბამისად. 

         შპს „თბილისის სატრანსპორტო კომპანიის“ №1 ავტობაზა მდებარეობს ქ. თბილისში 

პოლიციის ქუჩაზე. ავტობაზა  ემსახურება დაახლოებით 300 ავტობუსს. ავტობაზაში წარმოებს 

მუნიციპალური ავტობუსების ტექნიკური მომსახურება, მათი საწვავით გამართვა და რეცხვა. ჩვენს 

მიერ შესრულებული პროექტი კონკრეტულად განკუთვნილია   ავტოგასამართი სადგურის 

მშენებლობისათვის, რომელიც შეძლებს მოემსახუროს 290  ავტობუსზე მეტს 3-4 სთ-ის განმავლობაში 

რაც სრულიად საკმარისია ტექნიკური დავალების მოთხოვნების შესასრულებლად. 

        ავტოგასამართი სადგური განლაგებულია შპს „თბილისის სატრანსპორტო კომპანიის“ №1 

ავტობაზის  ტერიტორიის ჩრდილო-აღმოსავლეთ ნაწილში და განკუთვნილია  მხოლოდ  და 

მხოლოდ ბაზის  ბალანსზე არსებული  ავტობუსების დიზელის საწვავით გამართვას. იმის გამო, რომ  

დიზელის საწვავს გამოკვეთილად განსხვავებული თვისებები აქვს სხვა თხევად საწვავებთან  

შედარებით  და თანაც საპროექტო ავტოგასამართი  სადგურის დანიშნულება არის მხოლოდ 

დიზელის საწვავის  გაცემა,  შემდგომში  საპროექტო სადგურს; დიზელგასამართის: სახელწოდებით  

მოვიხსენიებთ.  

  იგი აღჭურვილია: 

        -ავტოცისტერნიდან საწვავის მიმღები კვანძით:   ჩამკეტი არმატურით, შესაბამისი 

წარმადობის  მოცულობითი მრიცხველით, ბოეპასითა და ფილტრით. 

 -სპეციალურ მიწისქვეშა კამერებში მოთავსებული  ორი 60მ3  ტევადობის დიზელის საწვავის  

რეზერვუარით. 

    - ფარდულის ქვეშ განლაგებული ოთხი ორ პოსტიანი საწვავის მარიგებელი სვეტით.  

    - Adblue-ს - ოთხი მარიგებელი სვეტით  თავისი რეზერვუარით (თითოეული 1500 ლიტრის 

ტევადობით). 

   - დიზელის საწვავის გამფილტრავი დანადგარით. 

  - საოპერატორო  მომსახურე პერსონალისათვის სველი  წერტილებითა და საკუჭნაოსათვის 

საჭირო სათავსით. 

  -დიზელგასამართ  სადგურზე გათვალისწინებულია ასევე ერთი 1მ3  ტევადობის ზეთის 

რეზერვუარი და   ზეთის მარიგებელი ერთი სვეტი.  

      - დიზელგასამართი სადგური აღჭურვილია ასევე ავტომატური აღმოჩენისა, საგანგაშო და 

უსაფრთხო ექსპლოატაციისათვის მაკონტროლებელი სისტემებით, როგორც მიწისზედა 

მოწყობილობებისათვის, ასევე შემნახველი რეზერვუარის კამერებისათვის. 

        ავტოგასამართის სადგურის პროექტირებისას  გამოყენებულია ამერიკის შეერთებულ 

შტატებში მოქმედი კოდექსები NFPA-30, ANSI/UL 2245.  NFPA-30A. NFPA-70,  თანახმად 

საქართველოს კოდექსის "პროდუქტის უსაფრთხოებისა და თავისუფალი მიმოქცევის კოდექსის" 59-ე, 

60-ე, 64-ე, 66-ე, 68-ე, 69-ე მუხლებისა და “საქართველოს მიერ სხვა ქვეყნების ტექნიკური 

რეგლამენტების სამოქმედოდ დაშვების, შესაბამისობის დამადასტურებელი დოკუმენტების 

აღიარების, შესაბამისი ნიშანდების მქონე პროდუქტის საქართველოში დამატებითი შესაბამისობის 

შეფასების პროცედურების გარეშე დაშვებისა და ასევე სხვა ქვეყნებში წარმოებული, რეგულირებული 



 

სფეროსათვის მიკუთვნებული პროდუქტის საქართველოს ბაზარზე შეზღუდვების გარეშე 

განთავსების შესახებ " საქართველოს მთავრობის 2013 წლის 7 მარტის #50 დადგენილებისა.  

        პროექტით ტერიტორიაზე შენობა-ნაგებობები განლაგებულია ისე რომ დაკმაყოფილებულია 

ზემოთ ჩამოთვლილი ნორმების მოთხოვნები. პროექტის გრაფიკული ნაწილში ნორმებით 

დადგენილი შეზღუდვის რადიუსები დატანილია და მითითებულია სტანდარტის დასახელება 

შესაბამისი თავისა და მუხლის ნომრებით, ასევე ნაჩვენებია ყვითელი ფერით სტანდარტით 

განსაზღვრული შეზღუდვის არეალი მეტრებში. 

      საპროექტო   მიწისქვეშა რეზერვუარების კამერების გარე პერიმეტრი უახლოეს სამეზობლო 

საზღვარზე არსებულ   დამცავი კედლიდან დაშორებულია 5.0 მეტრით, რაც აკმაყოფილებს NFPA 30-

ის 25.4. პუნქტის დაშვებას 0.0  მეტრით დაშორების შესახებ.  შემდეგი ობიექტების მიმართ ; 

1) ნებიმიერ სასაზღვრო  ხაზამდე. სადაც შესაძლებელია  შენობა აშენდეს,  

2) საზოგადოებრივი გზა. 

3) ამავე მიწის ნაკვეთზე არსებული მნიშვნელოვანი ნაგებობა 

ასევე საწვავის მარიგებელი   სვეტები  ისეა განლაგებული, რომ სამეზობლო საზღვარზე არსებულ   

დამცავი კედლიდან დაშორებულია 15.4 მეტრით,  საოპერატორომდე 13.4მ, რეზერვუარების დამცავ 

კამერებამდე 21.7მ,  ავტო სამრეცხაომდე 29,6მ და ავტობუსების პარკირების ადგილამდე 22.9მ და 

შეესაბამება NFPA30A-ს 6.2.1 პუნქტის მოთხოვნას არაწვადი კედლების მქონე უახლოესი 

საზღვრებიდან და ნაგებობიდან 3 მეტრით დაშორების შესახებ. 

 

საწვავის რეზერვუარები 

 

1. საწვავის რეზერვუარი განკუთვნილია  მიწის ზემოთ განთავსებისათვის და გააჩნია ერთი 

კედელი 9მმ სისქის. მისი გარე კედელი დაფარული უნდა იყოს ანტიკოროზიული  ეპოქსიდური 

საფარით და თერმო საიზოლაციო მასალით. 

2. რეზერვუარები დამონტაჟებულია  წყალგაუმტარ მ ი წ ი ს ქ ვ ე შ ა  კამერებში,  

კამერა - როგორც ეს განმარტებულია NFPA 30  მუხლი 3.3.60-ში  არის ნაგებობა, რომელსაც გააჩნია 

4 კედელი, იატაკი, გადახურვა და აგებულია იმ მიზნით რომ მოახდინოს მასში ჩამონტაჟებული 

დიზელის საწვავის შემნახველი მიწისზედა რეზერვუარის დაცვა. იგი არაა გამიზნული იმისთვის, 

რომ დაკავებული იქნას პერსონალის მიერ, გარდა ინსპექტირების, შეკეთებისა და ტექმომსახურების 

სამუშაოების ჩატარებისა, რომელიც ეხება თავად კამერას, მასში განთავსებულ რეზერვუარს თუ სხვა 

მოწყობილობებს. კამერა წარმოადგენს მყარ ნაგებობას, რაც უზრუნველყოფს საწვავი 

სითხის(დიზელის)  შემნახველი რეზერვუარის მაღალი დონის დაცვას.  

        საწვავის შემნახველი რეზერვუარების კამერების გადახურვის ფილა ბეტონის საფარის 

დონეზეა განლაგებული.  თითოეულის გადახურვის ფილა აღჭურვილია 6 ჩასასვლელი ლუქით  (P48 

TELEPHONE BOX 30-1/4" x 48-1/4" CHRISTY).  აგრეთვე  თითოეულ კამერაში ჩამონტაჟებულია 2 

სავენტილაციო მილი (დიამეტრი - 720მმ), რომლებშიც განთავსებულია გამწოვი ვენტილიატორები 

(შესრულებული NFPA 70-ის მოთხოვნათა შესაბამისად).   

1. საპროექტო კამერის კედლები და იატაკი აგებულია  ორმაგი არმირების ბეტონით. 

კამერის სახურავი და იატაკი, ასევე რეზერვუარის ფუნდამენტი უნდა უძლებდეს ნებისმიერ 

მოსალოდნელ დაწოლას (მათ შორის მძიმეწონიანი ავტომობილის). ხოლო კედლებმა და იატაკმა 

უნდა გაუძლოს მოსალოდნელ მიწის და ჰიდრავლიკურ დაწოლას. 

2. კამერა უნდა იყოს სითხე გაუმტარი 

3. კამერას არ უნდა გააჩნდეს რაიმე ღიობი, გარდა მოთხოვნილი ღიობებისა 



 

შეღწევისათვის, ინსპექტირებისათვის, რეზერვუარის შევსების, დაცლის  და განიავების 

უზრუნველსაყოფად.  

4. კამერა უზრუნველყოფილია შესაბამისი აღჭურვილობით რომ უზრუნველყოს 

ვენტილაცია, რათა მოხდეს დაგროვებული აირის გაზავება, განიავება და გატანა კამერიდან, სანამ 

მასში შევიდოდეს მომსახურე პერსონალი (იხ: ნახაზი) 

5. კამერა აღჭურვილია პერსონალისათვის შესვლის შესაძლებლობით 

თავისუფალი სივრცე  საკმარისია რათა შესაძლებელი იყოს შემდეგი სამუშოების ჩატარება: 

1. კამერაში შეღწევა ინსპექტორის თუ ტექმომსახურების პერსონალის მიერ 

2. შეღწევა- რომ მოხდეს შეკეთება, გამოცვლა და სხვა მანიპულაციების ჩატარება კამერაში 

არსებულ მოწყობილობებზე და ფიტინგებზე. 

-რომ მოხდეს ვიზუალური დათვალიერება რათა მოხდეს კამერის შიდა ზედაპირის და 

რეზერვუარის/მოწყობილობების გარე საფარის ინსპექტირება, რათა აღმოჩენილი იქნას გაჟონვის 

წყარო, ასეთის არსებობის შემთხვევაში და ჩატარდეს სათანადო სამუშაოები. მიწისქვეშა კამერის 

გადახურვა აგებულია რკინაბეტონის გამოყენებით. თუკი იგი იქნება უფრო სუსტი ვიდრე კედლები, 

მაშინ უზრუნველყოფილი იქნება რომ აფეთქებისას დარტყმა სწორედ ზემოთ იქნეს მიმართული, 

რათა არ მოხდეს დესტრუქციულად მაღალი წნევის ზრდა კამერის შიგნით და ამით არ დაზიანდეს 

რეზერვუარი. ჩვენი პროექტის შემთხვევაში ზემოთ აღნიშნული მიიღწევა  ჩასასვლელებისა და 

რეზერვუარების მომსახურებისათვის განკუთვნილი  ჭების სახურავების საშუალებთ, კერძოდ 

აფეთქების შემთხვევაში აღნიშნული  სახურავები გაიხსნება  და გაათავისუფლებს 

აფეთქების(აალების) შედეგად   წარმოშობილი წნევის ქვეშ მყოფ გაზჰაეროვან მასას ისე რომ არ 

გამოიწვევს კედლებისა და რეზერვუარის  დაზიანებას. ამისათვის ზემოთ აღნიშნული სახურავები, 

რომლებიც ამავე დროს არიან ჰერმეტულები და უზრუნველყოფენ წყლის შეკავებას, რათა კამერაში 

არ მოხვდეს წყალი,  დაუშვებელია ჩაკეტილი იყოს რაიმე სახის ჩამკეტით და ისინი უნდა 

იხსნებოდნენ პირველსავე დარტყმაზე, თუმცა  თითოეული მიბმული უნდა იყოს კამერის 

სახურავთან  არანაკლებ 6მმ-იანი ერთი მეტრის სიგრძის  გვარლის(ტროსის) საშუალებით რათა  არ 

მოხდეს დარტყმის შედეგად მათი შორს გატყორცნა და მომსახურე პერსონალის ან ახლოში 

განლაგებული რაიმე მოწყობილობის დაზიანება.  

რამდენადაც კამერა დაპროექტებულია იმ მიზნით, რომ უზრუნველყოს ინსპექტორების და 

ტექმომსახურების მუშაკთა შესვლა, გათვალისწინებული უნდა იყოს ზომები, რომ შეღწევა შეეძლოთ 

ასევე მაშველებს, თუკი საჭიროა მათი მოხმობა კამერიდან პირის გამოსაყვანად. აღნიშნული მიზანი 

შეიძლება მიღწეული იქნას P48 TELEPHONE BOX 30-1/4" x 48-1/4" CHRISTY შესაღწევი ლუქით და 

კამერის შიგნით 30 დიუმიანი (760 მმ) სასიარულო სივრცით, რაც შესაძლებელს გახდის ავტომატური 

სასუნთქი აპარატით აღჭურვილი სამაშველო პერსონალის შესვლას და ჩვენს შემთხვევებში 

გათვალისწინებულია რამდენიმე შესასვლელის მოწყობა.  

 კამერის შიგნით გათვალისწინებულია დამონტაჟდეს ის მიწისზედა რეზერვუარები, რომლებიც 

NFPA 30-ის  25-ე თავის და UL- 142.  მოთხოვნებს აკმაყოფილებენ  

კამერა აგებული და აღნუსხულია ANSI/UL 2245-ის შესაბამისად - სტანდარტი „მიწის დონის 

ქვემოთ არსებული კამერები აალებადი სითხის შემნახველი რეზერვუარებისათვის“.  

NFPA30-ის 25.3.1.4 მუხლის შესაბამისად რეზერვუარები რომლებიც დამონტაჟებულია კამერაში 

უნდა იყოს აღნუსხული როგორც მიწისზედა რეზერვუარი 

თითოეული რეზერვუარი განთავსებულია  საკუთარ კამერაში და სრულად არის 

შემოსაზღვრული და დაცული. აღნიშნულის მიზანია აცილებული იქნას თავიდან ერთ რეზერვუარზე 



 

ხანძრის(აფეთქების) შემთხვევაში მისი გავრცელება მეორეზე.  რეზერვუარის გარშემო სივრცის  

მიწით შევსება დაუშვებელია. 

 

ელექტრო სისტემები შემნახველი რეზერვუარის კამერებისათვის 

 

ელექტრო მოწყობილობების და გაყვანილობის მონტაჟის და მუშაობის საკითხები უნდა 

აკმაყოფილებდეს NFPA 30-ის მე-7  თავისა და NFPA 70-ის  მოთხოვნებს. (უნდა იყოს ფეთქებად 

უსაფრთხო) 

რეზერვუარის შემნახველი კამერის  შიგნით ნებისმიერი სახის სითხის აღმოჩენა ხდება შესაბამისი 

დეტექტორის საშუალებით და სითხის გატანა გარეთ ხდება ტუმბოს გამოყენებით, ეს უკანასკნელი 

მუდმივად არის დამონტაჟებული კამერის სახურავზე შესაბამის კარადაში  რომელიც ავტომატურად 

ჩაირთვება დეტექტორის მიერ ინფორმაციის გაგზავნის შემდეგ(იხ ავტომატური სისტემების სქემა). 

-შემნახველი რეზერვუარების სავენტილაციო სისტემები 

საპროექტო კამერებში რომლებშიც დიზელის შემნახველი რეზერვუარებია განთავსებული 

გათვალისწინებულია ვენტილაცია 700მმ მილში ჩამონტაჟებული ვენტილატორის საშუალებით 50მ3/ 

წთ. 

აღნიშნული ვენტილაცია  იმუშავებს  უწყვეტად ხელით ჩართვის რეჟიმში ან გააქტიურდება 

აირის ან სითხის აღმომჩენი სისტემის მიერ ავტომატურ რეჟიმში. 

აირის გაჟონვის აღმოჩენა  ავტომატურად გამორთავს  სადისპენსერო სისტემას. 

ვენტილაციის სისტემა ისეა უზრუნველყოფილი რომ ჰაერის მოძრაობა წვდებოდეს კამერის ყველა 

კუთხეში. 

საპროექტო ვენტილაციის  სისტემები  დამონტაჟებულია NFPA 91-ის მოთხოვნების დაცვით 

 

კამერის შიგნით არსებული რეზერვუარის განიავება 

 

ვენტილაციის მილები, რომლებიც უზრუნველყოფენ ნორმალური რეზერვუარის ვენტილაციას, 

გადიან კამერის გარეთ და სულ მცირე მიწის დონიდან 3.6 მ-ზე და აკმაყოფილებს NFPA 30-ის 27.8.1-

ის მოთხოვნებს. 

 

აღმოჩენისა და საგანგაშო სისტემები შემნახველი რეზერვუარის კამერისათვის 

 

თითოეული კამერა აღჭურვილია და სითხის აღმომჩენი სისტემებით, რომლებიც აღჭურვილია; 

დეტექტორებით  აუდიო და ვიზუალური საგანგაშო მოწყობილობებით და აქვს სარეზერვო 

აკუმულატორი 

აირის აღმომჩენი სისტემა რთავს განგაშის სიგნალს როდესაც აღმოაჩენს აირს, რომელიც აღწევს ან 

აჭარბებს აირის   აფეთქების ქვედა ზღვრის 25%-ს 

აირის დეტექტორი დაყენებულია 300მმ-ზე მაღლა კამერის ყველაზე დაბალი წერტილიდან 

სითხის დეტექტორი ამოქმედდება, როცა აღმოაჩენს ნებისმიერ სითხეს, წყლის ჩათვლით. 

სითხის დეტექტორმა უნდა აღმოაჩინოს არამარტო საწვავის გაჟონვა, არამედ მიწისქვეშა წყლის 

შეღწევა კამერაში, რომელმაც კამერის დატბორვა შეიძლება გამოიწვიოს და უთითებდეს კამერის 

მთლიანობის დარღვევაზე. 

სითხის დეტექტორი უნდა განთავსდეს მწარმოებლის ინსტრუქციების შესაბამისად.  



 

აირის თუ სითხის დეტექტორის გააქტიურება გზავნის ხმოვან სიგნალს საოპერატოროში, სადაც 

მუდმივად იმყოფება პერსონალი. 

- რეზერვუარზე გათვალისწინებულია გადავსებისაგან დამცავი მექანიზმის გამოყენება.  

ტექნიკური მომსახურების სარქველი; 

-  საწვავის ტუმბოს სარქველი; 

-  ჭოკით საზომის სარქველი; 

– დაკალიბრების სერთიფიკატი; 

– გრადუირების ცხრილები. 

– რეზერვუარის საწვავმიმღები-#9 აღჭურვილია  საწვავის ფილტრით და მაღალი 

წარმადობის მრიცხველით, რომელსაც  გააჩნია ხარისხისა და პირველადი დაკალიბრების 

სეტრთიფიკატები. საწვავის მრიცხველი აკმაყოფილებს ევრო სტანდარტების მოთხოვნებს. 

 

 

 

საწვავგასამართი სვეტი 

 

1.  საწვავგასამართ  სვეტს   გააჩნია 2 პისტოლეტი ერთი მუშა და მეორე სარეზერვო. აქვს 

ხარისხის  სერთიფიკატი  და   აკმაყოფილებს  ევრო სტანდარტების ყველა მოთხოვნას. 

2.  სვეტს აქვს: 

– ორი  საწვავ გასამართი პისტოლეტი; 

– ციფრული და მექანიკური მრიცხველები; 

– სიზუსტის კლასი უნდა შეადგენდეს არაუმეტეს 0,25%-ს; 

3. წარმადობა არის 130 ლიტრი/ წუთში. რაც ერთი ავტობუსის შევსებას საშუალოდ 

100 ლიტრით უზრუნველყოფს 0.77 წთ-ში. ამ დროს დამატებული გასამართ კუნძულთან  შესვლა 

გამოსვლის დრო ყველაზე ცუდი ორგანიზების შემთხვევაშიც კი მთლიანი გამართვისა და 

შემდეგი მანქანის შემოსვლის დრო იქნება არა უმეტეს 3 წუთისა 

4. საწვავგასამართი სვეტი ჩართულია პროგრამული მართვის სისტემაში, რომელიც 

უზრუნველყოფს დოზირების მართებულობას, გაცემული და მიღებული საწვავის უტყუარ 

აღრიცხვას, საწვავის ტემპერატურული პარამეტრების დადგენას, რეზერვუარების ნაშთისა და 

პერიოდული კალიბრაციის დადგენას, საწვავში არსებული წყლის მინარევის აღმოჩენას და 

საწვავის სიმკვრივის დადგენას. 

 

 

ზეთის რეზერვუარი 

1. ზეთის რეზერვუარი განკუთვნილია მიწის ზევით განთავსებისათვის. იგი დამუშავებული 

უნდა იყოს ანტიკოროზიული ლაქით და თერმოისაიზოლაციო მასალით. 

2. რეზერვუარი უნდა დამონტაჟდეს ისე, რომ შესაძლებელი იყოს მისი მიმდინარე 

ინსპექტირება და ტექნიკური მომსახურეობა. 

3.  რეზერვუარს უნდა გააჩნდეს: 

– მთლიანი შიგთავსი მოცულობა; 

– ტექნიკური მომსახურების სარქველი;  



 

– ზეთის ტუმბოს სარქველი; 

– წნევის სარქველი; 

– ჭოკით საზომი სარქველი; 

– დაკალიბრების სერთიფიკატი; 

– გრადუირების ცხრილები. 

4. ზეთის რეზერვუარი აღჭურვილია ფილტრით, ზეთის მიმღები- აღჭურვილია მაღალი 

წარმადობის მრიცხველით, რომელსაც  გააჩნია ხარისხისა და პირველადი დაკალიბრების 

სეტრთიფიკატები. მრიცხველი შეესაბამება ევრო სტანდარტების მოთხოვნებს. 

 

 

                                                                      ზეთის გასამართი სვეტი 

 

1. ზეთის გასამართი  სვეტი    აკმაყოფილებს  ევრო სტანდარტების ყველა მოთხოვნას. 

2.  სვეტს  გააჩნია: 

– ერთი გასამართი პისტოლეტი; 

– ციფრული და მექანიკური მრიცხველები; 

– სიზუსტის კლასი  შეადგენს არაუმეტეს 0,5%-ს; 

– წარმადობა არ უნდა იყოს 5 ლიტრი/ წუთზე ნაკლები. 

3. საწვავგასამართი სვეტი ჩართულია პროგრამული მართვის სისტემაში, რომელიც 

უზრუნველყოფს დოზირების მართებულობას, გაცემული და მიღებული ზეთის უტყუარ აღრიცხვას, 

ზეთის ტემპერატურული პარამეტრების დადგენას, რეზერვუარის ნაშთისა და პერიოდული 

კალიბრაციის დადგენას, ზეთში არსებული წყლის მინარევის აღმოჩენას და მისი სიმკვრივის 

დადგენას. 

 

                                      ADBLue -ს გასამართი  კონტეინერი 

 

      ADBLUE - თხევადი რეაგენტია, რომლის დანიშნულებაა დიზელის საწვავზე მომუშავე 

ავტობუსების გამონაბოლქვის გაწმენდა. ADBLUE წარმოადგენს წყლის ხსნარს, რომელიც შედგება 

32,5% სუფთა შარდოვანასგან და 67,5% მინერალებისაგან გაწმენდილი წყლისგან. აღნიშნული 

რეაგენტი იძლევა საშუალებას შემცირდეს გამონაბოლქვში აზოტის ოქსიდი 90%-ით.   

      რეაგენტი ინახება ცალკე განთავსებულ სპეციალურ ავზში 4.5-8.5 ბარი წნევით და ინჟექტორის 

მეშვეობით ხდება მისი შეფრქვევა. ნამწვი აირების გამავალ მილსადენში გაცხელებული აირის 

ზემოქმედებით შარდოვანა იშლება ამიაკად (NH3) და იზოციანის (HNCO) მჟავად. შემდგომში 

იზოციანის მჟავა ჰიდროლიზის მეშვეობით იშლება ისევ ამიაკად და ნახშირორჟანგად (CO2). ამ გზით 

მიღებული ამიაკი გამოიყენება აზოტის ოქსიდების (NOx) გასანეიტრალებლად. რის შედეგადაც 

გამონაბოლქვი გაზის შემადგენლობაში რჩება ნახშირორჟანგი, აზოტი და წყლის ორთქლი.  

     ADBLUE - ს ხარჯი ავტობუსებში შეადგენს საწვავის ხარჯის 6%-ს.  

    ADBLUE -ს რეგენტი უნდა აკმაყოფილებდეს საერთაშორისო სტანდარტს 15022241 ან გერმანულ 

DIN70070 მოთხოვნებს. 

    ჩვენს შემთხვევაში გათვალისწინებული გვაქვს 4 ცალი ADBLUE - ს დისპენსერი 1500ლიტრი 

ტევადობის რეზერვუარებით, რადგანაც აღნიშნული დისპენსერი და რეზერვუარი წარმოადგენს 

კომპაქტურ დანადგარს (გაბარიტული ზომები 2,0*0,90*2,1მ/H). ამიტომ მისი განთავსება 



 

გათვალისწინებული გვაქვს დიზელის საწვავის მარიგებელ კუნძულებზე. ADBLUE-ს მარიგებელი 

დისპენსერი ერთ პოსტიანია. 

    რეზერვუარი ორმაგი კედელით, ხოლო მილები უჟანგავი ფოლადის, ჩაძირული ტუმბოს 

წარმადობა შეადგენს 40ლტ წთ-ში. გაცემული საწვავის გაცემის სიზუსტე შეადგენს +0,25%. ტუმბო 

დაცულია მშრალი სვლისაგან (საწვავის გამოლევის შემთხვევაში ავტომატურად ჩერდება). 

დისპენსერში გათვალისწინებულია ვიზუალური და ხმოვანი სიგნალით დაცვა გადავსებისაგან, 

შესაძლებელია ჩართული იყოს მართვის სხვადასხვა სისტემაში.  

 

უსაფრთხოების ორგანიზება 

 

    NFPA 30   25.3.1.9 პუნქტის შესაბამისად კამერის თითოეულ შესასვლელთან უნდა იყოს 

გამაფრთხილებელი ნიშანი, რომელიც მიუთითებს უსაფრთხოების პროცედურების დაცვის 

საჭიროებაზე დახურულ სივრცეში შესვლისას. თითოეული შესასვლელი დაცული იქნება 

არაავტორიზირებული შეღწევისა და ვანდალიზმისაგან.   

          კამერის ინტერიერი კვალიფიცირდება როგორც ნებართვის საჭიროების მქონე სივრცე, 

თანახმად ფედერალური რეგულაციების კოდექსის, 29 წიგნისა, ნაწილი 1910.146 (Title 29, Code of 

Federal Regulations, part 1910.146)  

       კოდექსი NFPA 30-ის 25.5.1.1 მოითხოვს რომ კამერის გადახურვა ფუნქციონირებდეს როგორც 

დეფლაგრაციის გამანიავებელი. აშშ-ის სტანდარტის NFPA 68 – „აფეთქებისაგან დაცვა 

დეფლაგრაციის განიავებით“ შესაბამისად.  

        იმისათვის, რომ მოხდეს ეფექტური განიავება კამერისა,პროექტი ითვალისწინებს ლითონის 

სავენტილაციო არხებს რომლებიც აღჭურვილია მძლავრი ვენტილატორით და გადის უსაფრთხო 

მანძილზე მიწის ზემოთ. ის საკმაოდ ძლიერია, რომ გაუძლოს დარტყმას 

სანამ იმოქმედებდეს დეფლეგრაციის გამანიავებელი.  თითოეული კამერა და მისი რეზერვუარი 

დამაგრებულია, რათა გაუძლოს მიწისქვეშა წყლებისაგან, დატბორვისაგან გამოწვეულ აწევას, მაშინაც 

კი როცა რეზერვუარი ცარიელია. 

ავტოცისტერნიდან საწვავის მიმღები აღჭურვილია ალგადამღობით და ჩამკეტი ონკანით. 

ალგადამღობითაა აღჭურვილი რეზერვუარებიდან დისპენსერებში მიმავალი მილსადენები. 

ავტოცისტრენის მოედანზე გათვალისწინებულია ავტოცისტერნის დამიწების კონტური. ასევე, 

თითოეულ  რეზერვუარზე გათვალისწინებულია დამიწების კონტური, რომელიც განთავსებულია 

დამცავი მიწისქვეშა კამერების გარეთ . რეზერვუარების შემვსებ მილზე გათვალისწინებულია 

ტივტივიანი ჩამკეტი, რომელიც ისეა დარეგულირებული, რომ თავიდან იქნას აცილებული 

რეზერვუარების გავსება მათი მოცულობის 90%-ზე მეტად. დისპენსერებში შემავალ მილსადენებზე 

გათვალისწინებულია სწრაფჩამკეტი ვენტილი, რომელიც ავარიის შემთხვევაში წყვეტს საწვავის 

მიწოდებას დისპენსერზე. 

თითოეულ რეზერვუარზე გათვალისწინებულია მსუნთქავი სარქველები. მსუნთქავი სარქველები 

მოქმედებას იწყებს არა უმეტეს 130კპა წნევისას. 

   რეზერვუარებიდან დისპენსერებზე მიმწოდებელ  პოლიეთილენის UPP DN50მმ მილსადენები 

გათვალისწინებულია მიწის ქვეშ 0.6 მ სიღრმეზე მილსადენები მოთავსებულია ქვიშაში. ქვევით 0.1მ 

და ზემოდან 0.2მ სიმაღლეზე. 

რეზერვუარების განთავსების ადგილზე გათვალისწინებულია აქტიური მეხამრიდის მოწყობა 

დაცვის ზონის რადიუსით 90მ. მეხამრიდის მონტაჟის შემდეგ უნდა გაიზომოს დამიწების კონტურის 

წინაღობა, რომლის სიდიდე არ უნდა აღემატებოდეს 10 ომს. რაც შეეხება რეზერვუარებისა და 



 

ავტოცისტერნის დამიწების კონტურს, წინაღობის სიდიდე არ უნდა აღემატებოდეს 4 ომს. 

დაუშვებელია მეხამრიდისა და სხვა დანადგარების დამიწების კონტურის გაერთიანება. ჩამიწებული 

მოწყობილობების დათვალიერება ტარდება ყოველ 6 თვეში ერთხელ. 

დიზელგასამართის ტერიტორიაზე ყველა შენობა-ნაგებობისა და ტექნოლოგიური 

მოწყობილობებისათვის გათვალისწინებულია ხანძარსაწინააღმდეგო წყალმომარაგების გარექსელი 

და ხანძარქრობის შესაბამისი საშუალებები.  

  ძირითად ბლოკთან გათვალისწინებულია ფხვნილის ცეცხლის მქრობი, ხოლო ტერიტორიაზე 

დამატებით სახანძრო სტენდი ქვიშასთან ერთად.  

   სტატიკური ელ. დენების ნაპერწკალური მუხტების თავიდან ასაცილებლად დანადგარებისა და 

ტექნიკური მოწყობილობის დაცვა გათვალისწინებულია დამიწების საშუალებით მათი 

დამამზადებელ  ი ქარხნის ინსტრუქციის შესაბამისად.  

  ძირითადი ბლოკის ტერიტორიაზე მაღალი წნევის მოწყობილობებზე ხანძარსაშიში სამუშაოების 

წარმოების დროს დიზელგასამართი სადგურის მუშაობა შეჩერებული უნდა იქნას, ამასთან 

დაუშვებელია დიზელგასამართი სადგურის  ტერიტორიაზე სატრანსპორტო  თხევადი საწვავის 

ავტოცისტერნის დგომა. 

  ტერიტორიაზე აკრძალულია მოწევა და ღია ცეცხლის გამოყენება. მოწყობილობებიდან საწვავის 

გამოშვების დროს შემოწმებულ უნდა იქნას მათი დამიწების ხარისხი ელ. განმუხტვის თავიდან 

ასაცილებლად. 

 

                                                  სადგურის ხელმძღვანელი ვალდებულია: 

 

სამუშაოზე დაშვებამდე მომსახურე პერსონალი უნდა გაეცნოს "წესებს" და საწარმოო 

ინსტრუქციას. 

  სამუშაოზე დაშვებამდე მომსახურე პერსონალმა უნდა გაიაროს შესაბამისი ინსტრუქტაჟი 

უსაფრთხოების ტექნიკაში. ინსტრუქტაჟს ატარებს სადგურის ხელმძღვანელი ან ბრძანებით 

დანიშნული პირი და ამას აფიქსირებს სპეციალურ  ბარათში ან ჟურნალში. 

ახალი ტექნოლოგიური პროცესების დანერგვისას, აგრეთვე, მოთხოვნათა შეცვლის ან 

უსაფრთხოების ტექნიკის ახალი ინსტრუქციების შემოღებისას, მომსახურე პერსონალმა უნდა 

გაიაროს ინსტრუქტაჟი.  

ავტომობილების დიზელით გასამართი სადგურის ტექნოლოგიური, ენერგეტიკული და სხვა 

მოწყობილობების, აგრეთვე დამხმარე მოწყობილობების ექსპლუატაციისას უსაფრთხოების 

მოთხოვნების დაცვა ხდება მათი ექსპლუატაციის ინსტრუქციის, "წესების" და სადგურის პასპორტის 

შესაბამისად.  

  დასაშვებია სადგურის ექსპლუატაციასთან დაკავშირებული იმ საწარმოო-ტექნიკური 

ინსტრუქციებისა და მეთოდების შემუშავება და გამოყენება, რომელებიც არ  ეწინააღმდეგება 

მოქმედი "წესების" და ნორმატიული დოკუმენტაციის მოთხოვნებს. 

  ავტოგასამართი ექსპლუატაციის დროს უსაფრთხოების უზრუნველყოფის მიზნით 

დაუშვებელია დანადგარების, მოწყობილობების, ხელსაწყოების გამოყენება გაუმართავ 

მდგომარეობაში,  

მოწყობილობების დატვირთვისა და საწარმოო სათავსების მდგომარეობის შემოწმების 

პერიოდულობას განსაზღვრავს ხელმძღვანელობა: 

ა) მოწყობილობების, საზომ-საკონტროლო ხელსაწყოების, ავტომატიკისა და მცველი 

მოწყობილობების დათვალიერების სახანძრო ტექნიკას, ხანძრის საქრობი სამუშაოების წესივრულობა 



 

და სავენტილაციო სისტემის მუშაობის უნარის შემოწმება წარმოებს მომსახურე პერსონალის მიერ  

ცვლაში ერთჯერ მაინც; 

ბ) სამუშაო  ზონის ჰაერი, ხმაურის დონე, ვიბრაციის შესაბამისობა ჰიგიენურ  ნორმასთან და 

მოწყობილობების ვიბრაცია საქართველოს კანონმდებლობის შესაბამისად საწარმოს სამსახურის ან 

სპეციალიზირებული საწარმოების მიერ წელიწადში ერთჯერ მაინც უნდა შემოწმდეს; 

გ) საავარიო და სათადარიგო ვენტილიატორების ავტომატური ჩართვის (გამორთვის), 

მოწყობილობების ავარიულად გამორთვის აგრეთვე, აირის კონცენტრაციის მომატებისა და 

სათავსოებში ხანძრის მაუწყებელი შუქური და ბგერითი სიგნალიზაციის  შემოწმება წარმოებს 

სწავლება გავლილი პერსონალიის მიერ. შემოწმების პერიოდულობა განისაზღვრება გეგმიურ-

გამაფრთხილებელი რემონტის გრაფიკით, მაგრამ უნდა ტარდებოდეს ხუთ დღეში ერთხელ მაინც; 

დ) საავარიო ვინტილიატორები უნდა ჩაირთოს, თუ აირის კონცენტრაცია ჰაერში მიაღწევს 

აალების ქვედა ზღვრის 10%-ს; 

ე) მოწყობილობა ავარიულად უნდა გამოირთოს თუ აირის კონცენტრაცია ჰაერში მიაღწევს 

აალების ქვედა ზღვრის 25%-ს; 

ვ) ყველა შემოწმების შემდეგ ფორმდება სათანადო  აქტი ან ჩანაწერი სპეციალურ ჟურნალში; 

ზ)ცვლაში ერთჯერ მაინც წაროებს ყველა სათავსის შემოწმება დაგაზიანებაზე გადასატენი აირის 

ანალიზატორებით. 

                                აიკრძალოს სადგურის მუშაობა თუ: 

 

სათავსები დაგაზიანებულია დასაშვებ კონცენტრაციაზე მეტად; 

არ მუშაობს ავტომატური დეტექტორები (აირისა და სითხის დეტექტორები); 

გაუმართავია ან გამორთულია ავტომატური ბლოკირების სისტემები; 

მოწყობილობის  ვიბრაციის დონე აღემატება დასაშვებ სიდიდეს; 

მუშაობის დროს მუშები უნდა სარგებლობდნენ დაცვის ინდივიდუალური საშუალებით, 

აგრეთვე მათთვის დადგენილი სპეცტანსაცმლითა და სპეცფეხსაცმლით. 

   ყველა საწარმოო სათავსი და გარე ტექნოლოგიური დანადგარი უზრუნველყოფილი უნდა 

იყოს სახანძრო ტექნიკით  და ხანძარქრობის პირველადი საშუალებებით. 

   ავტომობილების - დიზელით გასამართი ტექნოლოგიური სისტემა და შენობები დაცულია 

მეხის პირდაპირი დაცემისაგან, ელექტროსტატიკური და ელექტრომაგნიტური ინდუქციისგან. 

   

   ელექტრომოწყობილობებისა და სტატიკური ელექტროობისაგან, მეხის პირდაპირი დარტყმის 

და მეორადი გამოვლენისაგან დასაცავად სადგურს გააჩნია ჩამიწების სხვადასხვა კონტური. 

საკუთარი დამიწების კონტურის წინაღობა არ უნდა აღემატებოდეს 4 ომს, ხოლო მეხამრიდების 

დამიწების კონტურის წინაღობა - 10 ომს.   ჩამამიწებელი მოწყობილობების დათვალიერება ტარდება 

ყოველ 6 თვეში, ხოლო ნესტიან შენობებში 3 თვეში ერთხელ, ჩამამიწებელი მოწყობილობების 

წინაღობის ლაბორატორიული შემოწმება კი წელიწადში ერთხელ, აგრეთვე, ყოველი კაპიტალური 

რემონტის შემდეგ. გაზომვის შედეგები ფორმდება ოქმით.  

  ელექტრო მოწობილობების ყოველი რემონტის შემდეგ აუცილებელია შემოწმდეს მასთან 

ჩანულებისა და ჩამიწების გამტარების მიერთების საიმედოობა. 

   ჩამამიწებელ მოწყობილობებში ჩამიწების ყველა შეერთება შედუღებით უნდა იქნეს 

შესრულებული. 

  ტერიტორია, რომელზეც განლაგებულია გარე ტექნოლოგიური დანადგარები უნდა 

შემოიღობოს. შესვლა შემოღობილ ტერიტორიაზე გარეშე პირთათვის აკრძალულია. 



 

სადგურში გასასვლელები თავისუფალი უნდა იყოს მოძრაობისათვის. ტერიტორიაზე უნდა იყოს 

უსაფრთხოებისა და საგზაო მოძრაობის ნიშნები (დასაშვები სიჩქარე და სხვა). 

მიწისქვეშა ნაგებობებსა და კაბელებს უნდა ქონდეს საცნობი ნიშნები მათი მდებარეობის 

დასადგენად.  

ტერიტორიაზე, გარდა ტექნოლოგიური რეგლამენტითა და ინსტრუქციით განსაზღვრული 

ადგილებისა, აკრძალულია ღია ცეცხლის გამოყენება და თამბაქოს მოწევა. 

ამწეების ექსპლუატაცია ხორციელდება ტექზედამხედველის მიერ დამტკიცებული "წესების" და 

დამამზადებელი ქარხნის ინსტრუქციების მოთხოვნის შესაბამისად. 

  ავტოგასამართი სადგურის ტერიტორიაზე ავტოსატრანსპორტო საშუალების მოძრაობა, უნდა 

იყოს ცალმხრივი. ამასთან, მის ტერიტორიაზე გათვალისწინებულია განცალკავებული შესასვლელი 

და გამოსასვლელი. მარიგებელი სვეტების დასაყენებლად განკუთვნილი ადგილები ამაღლებულია 

ავტომანქანების გასასვლელ და მიმდებარე სავალ ნაწილთან შედარებით, სულ მცირე 0.20 მეტრით. 

   ავტოტრანსპორტის გამართვა დაუშვებელია ჭექა-ქუხილის დროს. 

 

გარემოს დაცვის ღონისძიებანი 

 

პროექტით გათვალისწინებულია ღონისძიებები, რომელიც ამცირებს გარემოს დაბიძურებას. 

   რეზერვუარები განლაგებულია რკინა-ბეტონის კამერაში რომელშიც თავისუფლად  შეიძლება 

შევიდეს მომსახურე პერსონალი დათვალიერებისათვის და სარემონტოდ. დიზელის საწვავის 

შემნახველი რეზერვუარის დამცავი კამერა აღჭურვილია სითხისა და აირის დეტექტორებით 

რომლებიც სიგნალს გადასცემენ ავტომატური მართვის მოწყობილობას  რაც იძევა საშუალებას 

დროულად იქნეს აღმოჩენილი ნავთობპროდუქტების შესაძლო  დაღვრა და დაიწყოს გადაუდებელი 

მოქმედებები ავარიის ლოკალიზებისათვის.    (იხ. ავტომატური მართვის პრინციპიალური სქემა). 

სადგურის ტერიტორიაზე ჩამონადენი წყლები სანიაღვრე არხების საშუალებით ჩაედინება გამწმენდი 

მოწყობილობების გავლით შემკრებ რეზერვუარში. საწვავის მიღების დროს სითხის გადაადგილების 

დროს ცისტერნიდან რეზერვუარში იმისათვის რომ რეზერვუარში არსებული ორთქლი არ მოხვდეს 

ატმოსფეროში ამისათვის გათვალისწინებულია ორთქლის რეცირკულაციის ნაკვეთური რომლის 

საშუალებითაც ხდება წნევათა სხვაობის ხარჯზე ორთქლის გადაადგილება ცისტერნისაკენ. 

masStabi 1:80

Sps "Tbilisis satransporto kompania"

q. TbilisSi samgoris raioni Joresis q. #7

Sps "Tbilisis satransporto kompania"

q. TbilisSi samgoris raioni Joresis q. #7

(polociis q. #7) (s.k. 01.19.22.007.047), S.p.s.

q. TbilisSi samgoris raioni Joresis q. #7

(polociis q. #7) (s.k. 01.19.22.007.047), S.p.s.

`Tbilisis satransporto kompaniis~ #1

avtobazis dizelgasamarTi sadguris

proeqtis mT. inJineri:

        a. gvelesiani

